
KARLOS ELGEZUA 

Eibartar irudigilea 
Umetatik etorren artera grinatua. Hau da: "berezkoa" zuen, Eibarren 

esan ohi den bezala. Bere dohain bereziekinkonturatzen ez zen denbo-
ran mutiko bat zelarik, eskuratzen zituen paper guziak lapitzez orban-
tzen zitnen, ikusten zuena eta bururatzen zitzaiona bere eskuz forma 
eman nahirik. Eskuak buruaren agindupera hezitzea askorentza ekintza 
latza izan bada ere, Eigezuarentzat atseginezko jolasa zen. Gaztetxotan 
Eibarko dibuju eskoletatik pasatuzen, lehenago Zuloaga eta Olabe be-

zala. 
Koskonuaz, bere zaletasuna indartuaz joan zen eta egun batean 

irudigile izan nahia agertu zuen. Seme bakarraren aita arotzak ez zune 
ondo ikusten semearen joera. Zurgintzatik aukeratu nahi zion bere 
etorkizuna. Ogibidezko arrazoi hauegatik gaizorian izan zuen irudigiletza. 
Hala ere, hamasei urtekin lortu zuen Gasteizera joatea, zurgintza llane-
tako edergintzan trebe zirenekin ikastaroak egitera. Aitak, oraindik, bere 
ebanisteriaren arduradun eta jarraitzaile ikusteko esperantza zuen, baina 
semea geroago eta gogatsuago abiatu zen eskulturagintzarako bidean, 
Altzari edergintzako maisu batekin egin zituen lehen ikastaroak Arabako 
hirian. Ikasle bezala eguneko erriat bat ordainduaz eta egiten zituen zu-

etorkizunerako bidea. 
Bilbon egin zuen soldadutza, garai hartan izaten ziren kuotakoa zen, 

eta ordu asko libroak izatean, Artes y Oficios-eko eskolan sartu zen es-
kultura ikasle, Basterra maisutzat zuela. Hemen sendotu zituen bere 
oinarriak, geroago bere kontura burutuko zuen irudigiletza, zura eta 
buztina egoki landuaz. 

Eibarrera itzultzean gogotik heldu zion lanari, ahal zituen ordu li-
brea guztiak irudigintzari emanez, 1928an, Gipuzkoako Diputazioak Ar-

tista berrientzat eratu zuen saiaketan lehen saria irabazi zuen. Aburu 
onak jaso zituen eta Karlos, orduan, sentitu zen bere buruaren jabe. On-
dorean, Parisa eta Erromara joan zen bertako museoak eta eskolak eza-
gutzera. Hobekuntzen bila noski. 

Geroztik, zenbait erakusketa agertu zuen, Eibarren bertan, Donostian 
eta Bilbon. 

Zenbait urte da Gipuzkoako Astigarraga herritxoan lantegi bat jarri 
zuela, baina azken urteotan eritasun luze batek lanetik aparte eduki du. 

Artista bezala, neoklasiko eskolaren ondo heldua dugu, estilo hortan 
bere nortasuna duena, 

Bere obra, uste baino ugariagoa da. Eta, bererekin inoiz izan ditudan 
solasetatik ohartu nintzen bere lanik gogozkoenak edo maitatuenak Ata-
no III, Zuloaga pintorea, Enbeita bertsolaria, Aitaren erretratua, Ziriako 
Agirre medikua, Orbea erretratua, Mendigoizalea eta Getariako parrokian 
dagoen Kristoa dituela. Aipatu ditugun batzuk Eibarren ditugu. 

Elgezua oso naturalista zale da, bere lanak bide hortatik eraman 
ditu. bere barnetitako gogoa, pentsaera eta sentiera zintzotasunik gar-
bienean adiaraziz. Eta, formalista hutsa izanarren ere, abegi ona egiten 
daki era berriko eskulturari. Ondo iruditzen zaio bakoitzak bere barne 
kezkatik dagokiona sortzea eta egitea. Berak beratik hala egin duelako 

Bere erako edergintza lanean zoriontsu bizi izan den artista degu 
Karlos Elgezua eibartarra. 

JUAN SAN MARTIN 

; • , • : , 


